
Þýðing Sér Tækni ehf. á ensku skjali framleiðandans, Nanotech Products Pty Ltd (dags. 01.02.2024). Ef munur er á þýðingunni og frumskjalinu gildir enska
frumskjalið, sem fæst á nanoman.ser.is.

1 Lýsing

Nanoman Anti Graffiti er háþróuð og afkastamikil veggjakrotsvörn sem endist lengi, er borin á í einni umferð og
eyðist ekki við hreinsun (non sacrificial). Hún er sérstaklega þróuð til að verja gropið yfirborð gegn varanlegum
skemmdum af völdum óæskilegs veggjakrots.

Með Nanoman Anti Graffiti er nú auðvelt að verja byggingar, veggi, minnismerki og innviði gegn
skemmdarvörgum sem krota á veggi. Veggjakrotsvörnin gerir það einfalt og fljótlegt að fjarlægja veggjakrot án
þess að skemma yfirborðið, hvort sem það er málað eða ekki. Hún kemur í veg fyrir kostnaðarsama endurmálun,
viðgerðir og vinnufreka hreinsun.

Nanoman Anti-Graffiti myndar þunnt varnarlag milli veggjakrotsins og yfirborðsins sem hún er borin á og býr til
nýtt, auðþrifið yfirborð, svo að veggjakrotið kemst aldrei í snertingu við yfirborðið sem varið er undir því. Þetta
endingargóða varnarlag milli undirlagsins og veggjakrotsins gerir kleift að fjarlægja veggjakrot aftur og aftur án
þess að skemma málninguna undir eða undirlagið sjálft.

Ósýnileg áferðin er slitþolin og gulnar ekki með aldrinum. Nanoman Anti Graffiti er mjög þolin gagnvart flestum
gerðum úðamálningar og varanlegra tússpenna, sem og óhreinindum, tyggigúmmíi, olíu, sóti og mengun.
Yfirborð sem varið er með Nanoman Anti Graffiti kemur í veg fyrir að veggjakrot festist og gerir mun auðveldara
að fjarlægja málningu og varanlegt tússblek.

Ólíkt öðrum veggjakrotsvörnum sem eyðast eftir nokkur þrif gerir Nanoman Anti Graffiti kleift að fjarlægja
veggjakrot mörgum sinnum án þess að bera þurfi á aftur. Úðið, penslið eða rúllið efninu beint á beran múrstein
og steinsteypu eða á áður málaða fleti. Fljótlegt er að bera efnið á, það þornar hratt og viðloðun þess er
framúrskarandi.

Nanoman Anti Graffiti er umhverfisvæn þar sem ekki þarf lengur sterk og umhverfisspillandi efni til að fjarlægja
veggjakrot. Auk þess verða húðaðir fletir vatnsfælnir og auðþrifnir eða sjálfhreinsandi gagnvart venjulegum
óhreinindum úr umhverfinu, sem lengir endingu þess sem er húðað.

Nanoman Anti Graffiti er einföld lausn fyrir verktaka, sveitarfélög, húsumsjónarmenn og fasteignaeigendur til að
halda veggjakroti í skefjum og uppræta það.

2 Eiginleikar og ávinningur

Minni tími og kostnaður við að fjarlægja veggjakrot.
Auðvelt er að fjarlægja veggjakrot og engar leifar verða eftir.
Eyðist ekki við hreinsun (non sacrificial): þolir að veggjakrot sé fjarlægt mörgum sinnum.
Borið á í einni umferð.
Endingargóð og sterk.
Minni notkun rekstrarvara og hreinsiefna.
Engin endurtekin endurhúðun og engir ljótir litablettir.
Breytir ekki útliti undirlagsins.
Framúrskarandi vatnsfælni sem gefur auðþrifið eða sjálfhreinsandi yfirborð.
Mikið hitaþol, UV-stöðug.
Mosi og sveppur myndast ekki.
Varanleg vörn fyrir yfirborð efnisins.

Einstaklega veðurþolin.

3 Prófanir og vottanir

3.1 Örugg í snertingu við matvæli

Þegar varan hefur harðnað uppfyllir hún kröfur evrópsku rammareglugerðarinnar (EC) 1935/2004 um efni og
hluti sem ætlað er að snerta matvæli (FCM). FCM eru efni og hlutir sem ætlað er að komast í snertingu við
matvæli.

Prófunarfyrirtæki: CBA Chemische Produkte- Beratung und -Analyse GmbH
Vottorð: 2010 A2430D
Prófunarfyrirtæki: Intertek India Pvt.
Prófunarskýrsla: IFS-1708180

3.2 Saltúðaprófun

Varan hefur verið prófuð samkvæmt ASTM B117. Þetta er saltúðaprófun sem notuð er til að fá
samanburðarupplýsingar um tæringarþol sýna úr málmum og húðuðum efnum sem sett eru í staðlað tærandi
umhverfi.

Prófunarfyrirtæki: ELCA Laboratories
Niðurstöður: 336 klukkustundir (14 dagar), ekkert ryð greindist.
Prófunarskýrsla: Z/7645/T

4 Notkun

Nanoman Anti Graffiti er tilvalin vörn fyrir allt gropið yfirborð, þar á meðal steinsteypu, múrverk, hlaðna
múrsteinsveggi, terrakotta, við, málaða fleti og húsgögn.

Einkaeignir (t.d. girðingar og veggir)
Atvinnuhúsnæði
Skólar, samkomusalir, íþróttahús, bókasöfn, sundlaugar og aðrar opinberar byggingar
Stöðvar almenningssamgangna
Göngubrýr og vegbrýr, brúarstöplar, akvegir og hraðbrautir
Timburklæðningar á framhliðum

5 Undirbúningur yfirborðs

Verjið aðliggjandi svæði eftir þörfum, þar á meðal gler og málmfleti, til að verja þau gegn úðasmiti.

Mikilvægt er að tryggja að á yfirborðinu sé ekkert eldra veggjakrot og að það sé hreint og laust við rusl. Yfirborðið
verður að vera hreint, algjörlega þurrt og í góðu ástandi. Fjarlægið alla olíu, ryk, fitu, óhreinindi, lausa múrblöndu
og aðskotaefni af yfirborðinu. Yfirborðið verður að vera laust við sementssefju, steypuryk, óhreinindi, mótaolíu,
rakaherðandi himnur, laust sement og herðiefni.

Burstið yfirborðið sem á að húða með þurrum bursta. Ef yfirborðið er sérstaklega óhreint getur þurft að
háþrýstiþvo það til að hreinsa það nægilega. Yfirborðið verður síðan að fá að þorna áður en borið er á.

Steinsteypa og múrblanda verða að hafa harðnað að fullu áður en borið er á.

Ef Nanoman Anti Graffiti kemst í snertingu við rakt undirlag myndar efnið ekki varanlega þéttingu.

6 Notkunarleiðbeiningar

Nanoman Anti Graffiti er afhent tilbúið til notkunar. Hrærið hægt, svo að ekki myndist loftbólur, en vandlega áður
en borið er á undirlagið. Þegar umhverfishiti er undir 20° getur seigja Anti Graffiti-lausnarinnar verið of mikil til að
hægt sé að úða henni á skilvirkan hátt. Ef svo er mælum við með að geyma efnið (AG) innandyra við stofuhita
daginn fyrir notkun. Einnig má þynna það um allt að 30% með white spirit eða terpentínu (mineral turpentine) til
að auðvelda úðun, og það hefur ekki áhrif á virkni húðunarinnar.

Berið ekki á blautt eða rakt yfirborð.

Vegna þess hve undirlög eru margvísleg og ásetningaraðferðir og aðstæður ólíkar skal ávallt prófa Nanoman
Anti Graffiti-húðunina á lítt áberandi stað til að tryggja viðloðun og virkni. Útlitið getur dýpkað lítillega eða breyst
frá náttúrulegu yfirborðinu.

Við ásetningu getur Nanoman Anti Graffiti dekkt undirlagið lítillega. Það fer eftir lit og gerð undirlagsins. Áhrifin
eru mest á ljósgrárri steinsteypu. Á lituðum múrsteini og á veggmyndum dýpka litirnir. Þessi upphaflega dökknun
lýsist yfirleitt á nokkrum mánuðum, en á sumum undirlögum er litabreytingin varanleg. Við mælum með að prófa
efnið fyrst áður en það er borið á allan flötinn.

Gangið úr skugga um að yfirborðið haldist alveg þurrt í að minnsta kosti 5 klukkustundir eftir áætluð verklok.
Hitastigið þarf að vera á bilinu 5 °C til 33 °C og rakastig 90% eða minna. Mikill vindur hefur áhrif á gæði
áferðarinnar: vindur getur truflað úðamynstrið frá sprautunni og stuðlað að því að fjúkandi ryk mengi áferðina.
Gerið nauðsynlegar varúðarráðstafanir gagnvart veðri og öðrum iðngreinum sem vinna á sama tíma.

Þekið yfirborðið alveg með því að bera Nanoman Anti Graffiti á með pensli, rúllu, hefðbundinni HVLP-sprautu
eða loftlausri sprautu.

Við meðhöndlun á hrjúfu eða mynstruðu yfirborði er mælt með úðun. Berið eina umferð jafnt á, annaðhvort til
hliðanna eða upp og niður, með lítilli skörun svo að yfirborðið sem verið er að meðhöndla húðist vel.

Hreinsið áhöld strax eftir notkun með white spirit (helst) eða terpentínu (mineral turpentine). Hreinsið
sprautubúnað aldrei með vatni, alkóhóli eða terpentínu byggðri á terpenum.

Einnig má hreinsa sprautubyssuna og stútinn með white spirit (helst) eða terpentínu (mineral turpentine).

6.1 Leiðbeiningar um úðun

Hrærið vandlega í innihaldi Nanoman Anti Graffiti-húðunarinnar. Gætið þess að hræra á 15-20 mínútna fresti svo
að nanóagnirnar dreifist aftur í vökvanum og Nanoman Anti Graffiti-húðunin virki rétt.

Sjá töfluna hér að neðan um ráðlagða stútstærð/oddstærð og þrýsting. Úðið yfirborðið í krossmynstri, „frá vinstri
til hægri“ og síðan „upp og niður“, á meðalhraða í um það bil 30 sentímetra fjarlægð frá yfirborðinu til að tryggja
jafna þekju. Það gefur nægilega þekju og hjálpar til við að koma í veg fyrir eyður í yfirborðinu.

Ef úðað er í lokuðu rými skal tjalda af svæðið sem úðað er á með plastdúkum til að koma í veg fyrir að úðaryk
berist og mengi aðra fleti með úðasmiti.

Berið Nanoman Anti Graffiti á með:

HVLP-sprautu, hefðbundinni sprautu eða loftlausri sprautu.
„Strokaðferð“ með pensli, rúllu eða gólfmálningarpúða (Deck Painter Pad). (Rákir eða þykkir blettir geta
myndast með „strokaðferð“. Forðist þykka bletti með því að jafna yfirborðið á meðan það er blautt.)

Gerð Úðastútur Úðaþrýstingur

Rafknúin sprauta

0,8-1,5 mm Fastur

Loftlaus sprauta

Oddur 0,021” til
0,025”

1500-2000 PSI (við stút, hærri við dælu eftir lengd
slöngu)

Sogsprauta (Suction Feed)

0,8-1,5 mm 50-60 PSI

Þyngdaraflssprauta (Gravity
Feed)

0,8-1,5 mm 50-60 PSI

Tryggið viðeigandi loftræstingu í öllum lokuðum rýmum og notið viðurkenndar öndunarhlífar.

6.2 Leiðbeiningar um ásetningu með rúllu

Athugið ávallt hvort málning smitist þegar Nanoman Anti Graffiti er rúllað á málaða fleti. Hrærið vandlega í
innihaldinu. Gætið þess að hræra á 15-20 mínútna fresti meðan á notkun stendur svo að nanóagnirnar dreifist
aftur í vökvanum og húðunin virki rétt.

Hellið Nanoman Anti Graffiti-húðuninni í málningarbakka og mettið rúlluna alveg með húðuninni. Bera þarf
húðunina þunnt á en einnig þarf að tryggja að yfirborðið sé alveg þakið. Á slétt yfirborð skal nota þétta, ofursletta
hvíta svamprúllu. Á hrjúft yfirborð skal nota rúllu með 3/8” hárlengd og bera umferðina á í krossmynstri, „frá
vinstri til hægri“ og síðan „upp og niður“, eins hratt og hægt er og gæta þess að alltaf sé nóg efni á rúllunni svo
að enginn blettur verði út undan. Vinnið húðunina ekki of mikið, færið einungis blauta kantinn yfir allt yfirborðið
eins hratt og hægt er vegna þess hve hratt húðunin þornar. Berið ekki á meira en eina umferð.

6.3 Leiðbeiningar um ásetningu með pensli

Athugið ávallt hvort málning smitist þegar Nanoman Anti Graffiti er borið á málaða fleti. Hrærið vandlega í
innihaldinu. Gætið þess að hræra aftur á 15-20 mínútna fresti meðan á notkun stendur svo að nanóagnirnar
dreifist aftur í vökvanum og húðunin virki rétt. Bera þarf Nanoman Anti Graffiti þunnt á en einnig þarf að tryggja
að yfirborðið sé alveg þakið. Notið vandaðan hárpensil til að fá sem besta áferð. Berið umferðina á í
krossmynstri, „frá vinstri til hægri“ og síðan „upp og niður“, eins hratt og hægt er og gætið þess að alltaf sé nóg
efni í penslinum svo að enginn blettur verði út undan. Vinnið húðunina ekki of mikið, færið blauta kantinn yfir allt
yfirborðið eins hratt og hægt er vegna þess hve hratt húðunin þornar. Berið ekki á meira en eina umferð.

6.4 Almennar leiðbeiningar

Nanoman Anti Graffiti verður að bera á við umhverfishita sem er að minnsta kosti + 5 °C og rakastig 30%-80%.
Berið húðunina á í þurru veðri og aldrei í rigningu. Hægt er að leiðrétta mistök innan um það bil 10 mínútna frá
ásetningu. Eftir það verður húðunin klístruð og þá er ekki hægt að bera aðra umferð á.

Við ásetningu skal aðeins hella litlu magni í einu úr upprunalega ílátinu í ásetningarílátið. Afgangi af ónotuðu
Nanoman Anti Graffiti má ekki hella aftur úr ásetningarílátinu í upprunalega ílátið. Hafið lokið alltaf á ílátinu svo
að loft þykki ekki húðunina. Ef húðunin þykknar má þynna hana með white spirit.

Einnig skal forðast vatnsleifar í ásetningaráhöldum. EKKI MÁ nota ásetningaráhöld sem eru rök af vatni. Ef
óhreinindi koma fram á áhöldunum meðan á húðun stendur skal skipta þeim út fyrir hrein áhöld svo að óhreinindi
berist ekki í húðunina.

Ekki er hægt að endurnota ásetningaráhöldin eftir að húðunin hefur verið borin á. Ef lausnin í ásetningarílátinu
storknar eða botnfall myndast er ekki lengur hægt að nota hana. Farga skal lausnum sem ekki er lengur hægt að
nota á viðeigandi hátt. Nanoman Anti Graffiti er snertiþurrt eftir um það bil eina klukkustund (fer eftir
umhverfishita og aðstæðum).

7 Þekja

Meðalþekja með ráðlögðum sprautubúnaði er 80-100 ml á fermetra. Ef borið er á með öðrum hætti en með
sprautu (þ.e. með pensli eða rúllu) getur notkunin verið meiri. Gleypni undirlaga er mjög mismunandi og því
verður notkunin meiri á mjög gleypnu yfirborði.

Nanoman Anti Graffiti er borið á í einni umferð. Forðist að bera of mikið af húðuninni á og berið ekki á margar
umferðir.

Ef of mikil húðun er á yfirborðinu skal dreifa henni jafnt með hreinum pensli á meðan hún er enn blaut. Nanoman
Anti Graffiti verður snertiþurrt eftir um það bil eina klukkustund.

Nanoman Anti-Graffiti endist í allt að 10 ár á lóðréttum flötum, eftir efni, notkun og viðhaldi yfirborðsins. Til að
viðhalda virkni húðunarinnar má aldrei skrúbba eða háþrýstiþvo til að fjarlægja veggjakrot. Fjarlægja skal
veggjakrot samkvæmt leiðbeiningum um það (sjá 12.).

8 Herslutími

Snertiþurrt: 1 klukkustund.

Alveg þurrt: 4-5 klukkustundir.

Gætið þess að yfirborðið haldist þurrt á þessum tíma.

Fullhart: 7 dagar.

9 Eðliseiginleikar

Vörunúmer: 9500
Útlit: Litlaus eða ljósgulur vökvi
Eðlismassi: u.þ.b. 0,92 g/cm³
Grunnur bindiefnis: Lífrænt pólýsílasan

10 Umbúðir

1 lítri
4 lítrar
5 lítrar
20 lítrar

11 Geymsluþol og geymsla

Nanoman Anti Graffiti er viðkvæmt fyrir raka og lofti. Mjög mikilvægt er að loka ílátinu strax eftir að það hefur
verið opnað. Skiljið tappann ekki eftir af ílátinu í langan tíma, því þá gufa leysiefnin upp og krosstenging hefst.

Ef raki kemst í efnið, það er geymt við háan hita eða loft kemst í ílátið hleypur það í hlaup í ílátinu.

Geymsluþol:

24 mánuðir frá afhendingardegi við 25 °C.
Geymsla verður að vera á þurrum stað við hitastig á bilinu 40 °F (4 °C) til 85 °F (30 °C). Hærra hitastig styttir
geymsluþolið.
Geymsluþol eftir opnun: 4 vikur.
Loka verður ílátinu strax eftir notkun til að forðast að raki komist í efnið.
Skiljið ílátið ekki eftir opið í langan tíma til að forðast of mikla snertingu við loft og að raki komist í efnið.
Fargið innihaldinu ef það hleypur í hlaup.

12 Öryggisleiðbeiningar

Ávallt skal fylgja leiðbeiningunum á öryggisblaðinu.

Kynnið ykkur öryggisblaðið (SDS) varðandi rétta meðhöndlun, hreinsun, förgun og notkun persónuhlífa.
Tryggið næga loftrás svo að vinnuumhverfið haldist undir PEL (leyfileg váhrifamörk) og LEL (neðri
sprengimörk). Berið á í samræmi við reglur sveitarfélaga, fylkja og alríkis (OSHA).
Mikilvægt er að úða Nanoman Anti Graffiti í ryklausu umhverfi til að forðast að óhreinindi berist á yfirborðið.
Mælt er með viðeigandi loftræstingu, viðurkenndri öndunargrímu, hlífðarfatnaði og gúmmíhönskum við
ásetningu húðunarinnar og við meðhöndlun ásetningarbúnaðar.
Forðist innöndun ryks, reyks, lofttegunda, úða, gufu og úðadropa.
Tryggið nægilega loftræstingu. Ef efnið er notað innandyra skal hafa glugga og dyr opin meðan á notkun
stendur.
Þar sem loftræsting er ófullnægjandi getur þurft öndunarhlífar. Veljið og notið öndunargrímur í samræmi við
AS 1716 (Respiratory Protective Devices) og veljið þær í samræmi við AS 1715 (Selection, Use and
Maintenance of Respiratory Protective Devices).
Mælt er með notkun hlífðarhanska, hlífðarfatnaðar, augnhlífa og andlitshlífa þegar varan er notuð. Endanlegt
val á persónuhlífum ræðst af aðstæðum hverju sinni og/eða áhættumati sem gert hefur verið.

13 Viðhald og þrif yfirborðs

Fletir sem húðaðir eru með Nanoman Anti Graffiti þurfa engin sérstök þrif. Eftir húðun ætti yfirborðið að hreinsa
sig sjálft í rigningu eða með vatnsúða.

Ef þrif eru nauðsynleg mælum við með sápu með lágt pH-gildi og vatni.

Mælt er með reglulegri skoðun til að leita að skemmdum á húðuninni og veggjakroti sem þarf að fjarlægja (því
fyrr sem veggjakrot uppgötvast og brugðist er við, því auðveldara er að fjarlægja það).

13.1 Aðferð við að fjarlægja veggjakrot

Veggjakrot er af mörgum gerðum, allt frá krít og vatnsmálningu til varanlegra tússpenna, varalits og
olíumálningar úr úðabrúsum. Hversu lengi veggjakrotið hefur verið á yfirborðinu hefur yfirleitt áhrif á hversu
auðvelt er að fjarlægja það: því lengur, því erfiðara.

Eftir því hvaða efni á að fjarlægja næst hver gerð veggjakrots best af með blöndu af Nanoman Graffiti Remover,
„mildri“ hreyfingu og vatnsúða með lágum eða meðalþrýstingi.

Við mælum með eftirfarandi aðferð við að fjarlægja veggjakrot, þar sem við vitum að hún virkar á allt veggjakrot:

1. Klæðist ávallt hlífðarfatnaði, hönskum og hlífðargleraugum þegar veggjakrot er fjarlægt.
2. Vinnið á litlu svæði í einu, því það kemur í veg fyrir að málningin dreifist á meðan hún er fjarlægð. Við

mælum með að vinna ekki á meira en nokkrum sentímetrum í einu.
3. Úðið Nanoman Graffiti Remover ríkulega á veggjakrotið með úðaflösku og leyfið efninu að vinna á

málningunni í 60 sekúndur. Á lóðréttum flötum skal setja klút undir úðaða svæðið til að koma í veg fyrir
afrennsli.

4. Úðið aftur til að væta svæðið og strjúkið síðan málninguna VARLEGA með hreinni tusku eða klút í sömu
stefnu og veggjakrotið liggur. (Byrjið við ytri brúnir veggjakrotsins og vinnið ykkur inn á við.) Þannig dreifist
málningin ekki á meðan hún er fjarlægð.

5. Endurtakið skref 4 þar til málningin er farin. Ef enn er eftir málning skal þrýsta aðeins fastar á svæðið eða
hreyfa efnið varlega með mjúkum bursta. Skrúbbið ekki harkalega, þar sem það getur skemmt húðunina
og/eða undirlagið sjálft.

6. Þegar málningin er farin skal skola svæðið vandlega með vatnsúða með lágum eða meðalþrýstingi. Mestallt
veggjakrot má fjarlægja með vatnsþrýstingi úr venjulegri garðslöngu eða úðaflösku. Á stórum svæðum má
nota háþrýstidælu til að hjálpa til við að fjarlægja veggjakrotið, en þrýstingurinn má ekki fara yfir 800 psi.

7. Endurtaka getur þurft ferlið oftar en einu sinni til að fjarlægja þrjóskt veggjakrot alveg.
8. Þegar veggjakrotið hefur verið fjarlægt að fullu skal skola svæðið með vatni til að fjarlægja allar leifar af

veggnum og jörðinni.
9. Fargið tuskum og úrgangi á ábyrgan hátt.

13.2 Aðferð við að fjarlægja veggjakrot

1. Fjarlægið ávallt veggjakrot eins fljótt og hægt er, því þá er yfirleitt auðveldara að fjarlægja það og það dregur
úr líkum á að verknaðurinn verði endurtekinn.

2. Reynið ávallt að greina hvaða efni var notað í veggjakrotið sem á að fjarlægja, því vegna eiginleika
Nanoman Anti Graffiti-húðunarinnar má fjarlægja sumt veggjakrot með vatni einu saman eða vatni og mildu
hreinsiefni.

3. Reynið ekki að fjarlægja veggjakrot með því að skrúbba harkalega eða beita of miklu afli. Endurtekin varleg
nudd og notkun Nanoman Graffiti Remover tryggja að málningin náist af án þess að skemma húðunina.

4. Notið ekki slípandi bursta eða áhöld sem gætu skemmt húðunina.
5. Þegar háþrýstidæla er notuð skal ávallt nota blævængsstút. Úðahorn á bilinu 15-50 gráður er talið best til að

fjarlægja veggjakrot og til almennra yfirborðsþrifa. Stærri horn draga úr krafti úðans en þekja stærra svæði,
en 0 gráðu oddbuna veldur miklu höggi sem skaðar mjúkt eða molnandi múrverk og viðarfleti.

6. Mælt er með að veggjakrotinu sem á að fjarlægja sé mætt með bröttu horni (með úðasprotann eins nálægt
veggnum og hægt er) til að komast sem mest undir veggjakrotið. Þá getur það „flagnað“ af yfirborðinu. Ef
úðað er beint á veggjakrotið getur það þrýst því lengra inn í yfirborðið.

7. Forðist að nota háþrýstidælur ef hægt er, því endurtekin notkun þeirra brýtur húðunina niður að lokum. Ef
Nanoman Anti Graffiti-húðunin skemmist skal pússa yfirborð húðunarinnar (ekki undirlagið) létt með

sandpappír með grófleika 220 og gæta þess að raska ekki undirlaginu. Berið síðan húðunina á aftur.

14 Fyrirvari

Upplýsingarnar í þessari tæknilýsingu (TDS), þar á meðal ráðleggingar um notkun og ásetningu vörunnar,
byggjast á þekkingu okkar og reynslu af vörunni á útgáfudegi þessarar tæknilýsingar. Notendur skulu sjálfir
ganga úr skugga um að varan henti þörfum þeirra. Varan getur átt sér margvísleg notkunarsvið og aðstæður við
ásetningu og vinnu í ykkar umhverfi geta verið ólíkar og utan okkar stjórnar. Þar sem við getum hvorki stjórnað
né séð fyrir við hvaða aðstæður varan kann að verða notuð ætti hver notandi að meta upplýsingarnar í samhengi
við þá notkun sem fyrirhuguð er. Að því marki sem lög leyfa ber Nanotech Products Pty Ltd ekki ábyrgð á tjóni af
neinu tagi sem hlýst af notkun upplýsinganna í þessu gagnablaði eða af því að treyst sé á þær. Engin bein eða
óbein ábyrgð er veitt umfram þá sem lög kveða skýrt á um.

Notendur skulu ávallt styðjast við nýjustu útgáfu tæknilýsingarinnar sem fæst á www.nanoman.com.au

Uppfært í febrúar 2024

